भारत सरकार
रेल मंत्रालय
राज्‍य सभा
28.12.2018 के
अतारांकित प्रश्‍न सं. 1886 का उत्‍तर
    रेलवे स्‍टेशनों पर बैठने की क्षमता
1886.
श्री भुवनेश्‍वर कालिता:


क्‍या रेल मंत्री यह बताने की कृपा करेंगे कि:

(क)
क्‍या यह सच है कि रेलवे प्‍लेटफार्मों पर यात्रियों की संख्‍या की तुलना में बैठने की क्षमता अपर्याप्‍त है जिसके चलते वरिष्‍ठ नागरिकों, बच्‍चों, शारीरिक रूप से नि:शक्‍त व्‍यक्तियों को बहुत परेशानी होती है; और 

(ख)
यदि हां, तो क्‍या सरकार देश भर के विशेष रूप से उन प्‍लेटफार्मों पर जहां से लम्‍बी दूरी वाली गाडि़यां गुजरती हैं बैठने की क्षमता का विस्‍तार करने पर विचार करेगी? 

उत्‍तर
रेल मंत्रालय में राज्‍य मंत्री (श्री राजेन गोहांई)

(क): जी नहीं। न्‍यूनतम आवश्‍यक सुविधाओं के निर्धारित मानदंडों के अनुसार सभी रेलवे प्‍लेटफार्मों पर यात्रियों की सुविधाओं के लिए बैठने की पर्याप्‍त क्षमता मुहैया कराई जाती है। स्‍टेशनों पर बैठने की मौजूदा व्‍यवस्‍था के अलावा, यात्रियों की संख्‍या में वृद्धि को ध्‍यान में रखते हुए जहां कहीं भी आवश्‍यकता होती है, प्रतीक्षालयों, प्रतीक्षा कक्षों और प्‍लेटफार्मों पर भी बैठने की अतिरिक्‍त व्‍यवस्‍था की जाती है।  
(ख): बैठने की क्षमता का संवर्धन करना एक सामान्‍य प्रक्रिया है जिसे यात्रियों की बढ़ती संख्‍या के अनुसार सुविधा मुहैया कराने हेतु नियमित आधार पर किया जाता है।
*****
